
U suwal nu tatu’asan

Yu matiya adidi’ hen kaku tangasa i nikatu’as, awa’awa’ay ku vana’ nu
maku tu suwal nu Pangcah. Caay aca kavana’ a mitengil tu nikasasuwal ni
vayi atu ni vaki. Simsim sa kaku, cima saw kaku? U wawa haw kaku nu
Pangcah? Anu sa’an, kiya mavukil kaku tu suwal nu mita.

Araw matu’as tu kaku, tarakawtu ku miheca’an. U ruma ku ngalay nu
maku a mavana’ tu suwal nu tu’as. Matengil aku ku namaka valucu’ay a
suwal, suwal sa, sakilemelen a minanam tu suwal nu tu’as. Yu i luma’ hen
kaku, ca’aca’ay pisanuPangcah a masasuwal tu ama atu ina. U nu Hulam
amin ku sakasasuwal nu heni, nahacuwa kaku a makatengil tu suwal nu
tu’as. Tanungalay han naku a mavana’ tu suwal nu tu’as. Nika, a ma’anen
saw nu maku a minanam tu suwal nu Pangcah? Ira haw ku sakapahay a
nananamen? | cuwaay hakiya ku kalamkamay a nananamen? Adihay aca ku
nisimsiman nu maku tu nu sapinanam tu suwal hananay a demak.

Sa’ayaway, a u radiw nu Pangcah ku nananamen nu maku, maulah
kaku tu radiw nu tu’as. Saka’ulahan sa a tengilan ku radiw nu mita u
Pangcah. U ruma ku ulah aku a minanam tu radiw. Namaha’en a cuvay sa a

mavana’ tu suwal nu tu’as. Sisa, misakilemel kaku a mikilim tu radiw nu

mita. Nika, adihay ku nikatengilan nu maku a radiw, masakilemel kaku a
minanam tu sakaulahanay a radiw. U saka’ulah han nu maku a radiw satu,
“U Pangcah hananay a tamdaw, u Pangcah hananay a tamdaw, u mikuliay tu
remiremiad, ca’ayay katalaw tu cidal atu urad.” Sisa, caay katalaw tu cidal
atu urad ku wawa nu Pangcah, malalukay amin ku wawawawa nu mita.

Dudu satu, sisa simsiman ku ina nu maku. U ruma ku vana’ nira a
semuwal tu nu Pangcah. Yu adidi’ hen kaku, caay pasevana’ cira i
takuwanan. Nika, ririden nu maku ci ina itiya, mahekulung kami a tayra i
Tung-hwa Tasie( X # + &) a minanam tu suwal nu Pangcah. Mapapadang
kami a minanam tu surit atu suwal nu Pangcah, tanu’ulah sa kaku tu
maha’enay a nipicudad.

U malemeday kaku a malawawa nu Pangcah. Ira ku sakapahay a suwal,
a radiw, a lisin, a keru atu serangawan nu mita. A sakalamkam han nu maku
a minanam tu suwal nu tatu’asan. Anu mavana’ tu kaku, a sipasevana’ tu
wawawawa nu mita tu nu tu’asay a suwal, a ridw, a lisin, a keru atu

serangawan nu mita.

Mitulun

Semut hananay u sacaayay pitengil a butulan a semut, caay kanca
apisaparuparukud tu sasalamaan nira, rumasatu tastasen ku kamay, ku kuku
nira sasalamaan, caay pisamata,caay aca pisadimel, pilesimet tu sasalamaan.

Tuya cacay a remiad nu dabak, ira ku nipayubin nu bayi a sasalamaan
tu sapasalama i ciraan, tarakaw matiya u sulinayay, sulinay lingatu
mapacekuk cira, pateli han i sapad mamelawan.

Tina labii’, matengil nira wawa ku suni namaka ruma a kabutian,
luwad satu a mimelaw, mamelaw nira masumad ku nipatelian tira
“Kunglung’an, mabaha mapacekuk kira semut, araw pasayra i ciraan a
remakat, a misatuwatuwa tu nguyus. Belut satu kira semut a milaliw a
mikilim tu mipadangay, ira kunglung satu mikukutu i lalikul nira a
mabekac.

Caay katenes tumitumian ira Kira tayring, bekac satu a tayra tira
tayringan, pasuwal han tu nira tayring kira semut i terungtu nu abii’,
mimaan tahekal a papayi sa a pasuwal, pataluma’aw nu maku kisu hantu.
Tangasa satu kira kunglung, mapacekuk kira tayring besuc satu a milaliw,

sawad han tu kira wawa.

A

Imatini pacici tu kira semut a papipadang i rawud, sulinay anu ira ku
mabaheray a mipadang i takuwan mamaanay hakiya, sahen kira nisimsim,
sulinay ira kiya mabaheray, makakakarayan a maepud, salipahak saan,
kawpakamay a pasuwal, kiayawan nira sasalamaan a semuwal: saremiad
sakisu a pakamay, a mitaes, a parukud mimaan kaku a pakamay a mipadang
I tisuwa. Tuna mahaen laliw satu kira sasalamaan, pakeda han kira wawa i
tila, hacuwaay hakiya ku nikasingarih tu wina, sulinay araw i aayaw nira
kira wina, salipahak saan a pasayra a mabekac, “padangen kaku! Ina
“satu”semut! caay kisu pitengil tu suwal, sipaberut han ku sasalamaan, caay
aca pitengil tu suwal, sapimaan kisu. Tangasa i matini i aayaw tu nira
semut a mimeru’ tira semutan. “inaaw! A mitengil tu kaku tu suwa nu misu,
aka’a pibalah i takuwan. | matini, mapacekil tu kira semut, melawsa i tila
tu kira kunglung, ira sasalamaan mawaswas tu i hinasera, i matini
sakalamkam satu a milesimet, a misakapah a pateli, herek sa matalawtu a

miwaswas tu sasalamaan, caay tu pibalah, pipaetiw tu ningkiw kira semut.

